
ANO ANG AKING MGA KARAPATAN? (karugtong) 
 
 Kung ikaw ay nakatanggap ng isang sulat na nagsasaad ng pagtanggi sa 

iyong aplikasyon para sa CAPI, ikaw o ang iyong pinahihintulutan mong 
kumatawan sa iyo ay may karapatang umapela at humingi ng pandinig sa 
Estado.  

 
 Kung ang iyong aplikasyon sa CAPI ay naaprubahan ngunit ikaw ay hindi 

sang-ayon sa pasiyang bawasan o ihinto ang natatanggap mong tulong, ikaw 
o ang pinahihintulutan mong kumatawan sa iyo ay may karapatang umapela 
at humingi ng pandinig sa Estado.  Ikaw ay makakatanggap ng sulat na 
nagsasaad tungkol sa hinihinging pandinig at isang sulat tungkol sa 
kinalabasan ng naturang pandinig.  

 
ANO ANG AKING MGA RESPONSIBILIDAD?  
 
 Makipagtulungan sa County sa pag-pro-proseso ng iyong aplikasyon.   

 
 Iulat ang lahat ng pinagkakakitaan / ari-arian mo at ng iyong asawa  

 
Ang anumang mga pagbabago na maaaring mangyari sa mga sumusunod na 
kategoriya ay dapat iulat sa nangangasiwa ng iyong aplikasyon o kaso (Eligibility 
Worker) sa loob ng 10 araw: 
 
 Ikaw ba ay lumipat ng tirahan o umalis sa iyong tinitirahan ng mahigit sa 

isang buwan?   
 
 Mayroon bang anumang pagbabago sa iyong sambahayan?   Mayroon bang 

pagbabago sa mga pinagkakagastusan para sa iyong sambahayan?   
 
 Ang iyong pinagkakakitaan - Ang halaga ba ng tulong na natatanggap para 

sa pera, pagkain, damit o pambayad ng mga gastusin para sa sambahayan 
ay nadagdagan o nabawasan? 

 
 Mga mahalagang ari-arian - Ang kabuuang halaga ba ng lahat ng iyong mga 

ari-arian ay tumaas ng mas higit sa $2,000 ($3,000 para sa mag-asawa) o 
ikaw ba ay bumili o namigay ng iyong mga ari-arian? 

 
 Nagbago ba ang iyong Katayuan sa Imigrasyon at Naturalisasyon? 

 

CENTRAL HELPLINE NUMBER 

1-877-481-1044 

ANO ANG PROGRAMANG TULONG-NA-PERA SA MGA 
IMIGRANTE (CASH ASSISTANCE PROGRAM FOR 
IMMIGRANTS - CAPI)? 
Ang CAPI ay isang programa ng Estado lamang na nagkakaloob ng tulong na pera sa 
mga kaukulang matatanda, bulag, at may-kapansanan, legal ngunit hindi pa 
mamamayan at hindi pa nararapat tumanggap ng Karagdagang Perang 
Panseguridad mula sa Federal (Supplemental Security Income - SSI) o Karagdagang 
Pera mula sa Estado (State Supplemental Payment -SSP).  
 
SINO ANG NARARAPAT TUMANGGAP? 
Upang maging nararapat, ikaw ay dapat na hindi tumatanggap ng SSI/SSP at: 
 
 65 taong gulang o higit pa, pumasok sa Estados Unidos ng naaayon sa batas noong 

ika-21 ng Agosto 1996 o bago ng petsang ito; o, 
 
 May-kapansanan, bulag, o matanda, na pumasok sa Estados Unidos noong ika-21 ng 

Agosto 1996 o bago ng petsang ito, (ang mga taong ito ay dapat magbigay ng 
katunayan ng kanilang katayuan bilang Permanenteng-Naninirahan-sa-Ilalim-ng-
Kulay-ng-Batas (PRUCOL); o,  

 
 May-kapansanan, bulag, o matanda, na pumasok sa Estados Unidos ng naaayon sa 

batas noong ika-22 ng Agosto 1996 o bago ng petsang ito at may isponsor, ngunit ang 
isponsor ay namatay na, may-kapansanan, o mapang-api (o ang asawa ng isponsor 
ay mapang-api sa kalahok); o 

 
 May-kapansanan, bulag, o matanda na PRUCOL o nararapat na dayuhan, na 

pumasok sa Estados Unidos ng naaayon sa batas noong ika-22 ng Agosto 1996 o bago 
ng petsang ito, at walang isponsor o ang isponsor ay buhay pa, walang kapansanan, o 
hindi mapang-api.  

 
SINO ANG HINDI NARARAPAT TUMANGGAP? 
 
Ikaw ay hindi nararapat tumanggap ng CAPI kung: 
 

♦ Ikaw ay mamamayan ng Estados Unidos ♦ Ikaw ay nasa pampublikong 
institusyon 

♦ Ikaw ay tumatakas na kriminal  ♦ Ikaw ay hindi residente ng California 
 

AKO BA AY NARARAPAT TUMANGGAP NG ESTAMPITA PARA 
SA PAGKAIN (FOOD STAMPS) O MEDI-CAL? 
 
Ikaw ay maaaring tumanggap ngunit kailangan mag-aplay nang magkahiwalay para 
sa bawat programa.  

 

ANO ANG MGA KINAKAILANGAN UPANG MAGING 
NARARAPAT TUMANGGAP? 
 

Bukod sa pagiging imigrante, dapat mong tuparin ang lahat ng mga sumusunod: 
  

PINAGKAKAKITAAN 
 
 Ang iyong buwanang pinagkakakitaan, matapos ibawas ang kaukulang halaga, ay 

hindi maaaring humigit sa pinakamataas na benepisyong halagang ipinagkaloob ng 
CAPI.  

PINAGKAKAKITAAN (karugtong)
 
 Ang pinagkakakitaan ay lahat ng pera o bagay na iyong tinatanggap na 

maaaring gamitin o ipagbili para sa iyong pangangailangan ng pagkain, damit 
o tirahan.    Ang mga bagay na pinagkakakitaan ay maaaring hindi pera 
ngunit pagkain, damit, tirahan, o bagay na maaaring gamitin upang ang mga 
ito ay makamit.   
 

MGA ARI-ARIAN  
 
 Ang isang tao ay maaaring magkaroon ng hanggang $2,000 halaga ng ari-

arian at $3,000 para sa mag-asawa. 
 
 Ang mga ari-arian ay pera o iba pang kasangkapan na maaaring ipagpalit ng 

pera upang pangsuporta.   Ang ibang mga ari-arian ay hindi kabilang upang 
alamin kung nararapat tumanggap, katulad ng iyong pangunahing lugar ng 
tirahan (anuman ang halaga nito) at isang sasakayan (ginagamit para sa 
pangangailangan sa paglalakbay at hindi hihigit ang halaga sa $4,500).  

 
ANO ANG MGA BENEPISYO? 
 
 Ang halagang ipinagkakaloob ng CAPI ay mas mababa ng $10 para sa isang 

tao o mas mababa ng $20 para sa mag-asawa kumpara sa halagang 
ipinagkakaloob ng SSI/SSP. 

 

 
PAANO AKO MAG-A-APLAY NG CAPI? 
 
 
 Ikaw ay maaaring mag-aplay nang personal sa alinmang Kagawad ng Distrito 

ng Pangkalahatang Tulong (General Relief (GR)). 
 
 Ikaw ay maaaring tumawag nang walang bayad sa Central Helpline Number 

1-877-481-1044 para mapadalhan ng aplikasyon sa pamamagitan ng koreo 
kung ikaw ay hindi makaalis ng bahay o nasa bahay-pangangalaga. 

 
ANO ANG AKING MGA KARAPATAN? 
 
 Ikaw ay may karapatang mag-aplay ng CAPI kahit na nasabihan ka na ikaw 

ay hindi nararapat tumanggap.  
 
 Ikaw ay may karapatang humingi ng tulong at mga serbisyo mula sa 

Kagawaran ng Pampublikong Serbisyong Panlipunan (Department of Public 
Social Services) nang walang patungkol sa iyong lahi, kasarian, relihiyon, o 
bansang pinagmulan.  

 
 Ikaw ay may karapatang mag-aplay ng Estampita Para Sa Pagkain o Medi-

Cal. 

